
ĠUSTIFIKAZZJONI QASIRA

Il-proposta tal-Kummissjoni għar-reviżjoni tar-regolamenti finanzjarji qed tintlaqa' tajjeb 
peress li żżid flessibbiltà u sempliċità konsiderevoli, imma madankollu tista' tittejjeb 
ulterjorment mill-perspettiva tal-Kumitat LIBE: 

1. Ir-regolament finanzjarju rivedut huwa mistenni li jiddisponi għal linji baġitarji 
ddedikati biex jiġu mmonitorati l-impenji u l-pagamenti li jikkorrispondu għal 
objettivi jew prijoritajiet ewlenin differenti tal-istess fondi tal-Unjoni. 

2. Bl-objettiv li tiżdied it-trasparenza fl-aġenziji tal-Unjoni, ikun tajjeb li l-membri tal-
bordijiet u tal-kumitati ta' tmexxija tal-aġenziji deċentralizzati u eżekuttivi 
jippubblikaw b'mod sistematiku "dikjarazzjoni tal-interessi" fis-sit tal-aġenziji 
tagħhom fl-internet. 

3. Ir-regolament finanzjarju rivedut jestendi l-użu tal-fondi fiduċjarji tal-Unjoni għall-
azzjonijiet fl-Unjoni. Madankollu, il-fondi fiduċjarji tal-Unjoni huma strument ta' 
finanzjament kontroversjali. Dawn għandhom jintużaw biss f'ċirkostanzi limitati u 
għall-azzjonijiet esterni.

EMENDI

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 
tal-Baġit u l-Kumitat għall-Kontroll Baġitarju, bħala l-kumitati responsabbli, biex jieħu 
inkunsiderazzjoni l-emendi li ġejjin:

Emenda 1

Proposta għal regolament
Premessa 80

Test propost mill-Kummissjoni Emenda

(80) Huwa importanti li jkun jista' 
jissaħħaħ l-effett ta' deterrent miksub 
permezz tal-esklużjoni jew tal-penali 
finanzjarja. F'dak ir-rigward, l-effett ta' 
deterrent għandu jissaħħaħ bil-possibbiltà 
li tiġi ppubblikata l-informazzjoni marbuta 
mal-esklużjoni u/jew il-penali finanzjarja, 
b'rispett sħiħ tar-rekwiżiti ta' protezzjoni 
tad-dejta stipulati fir-Regolament (KE) 
Nru 45/2001 tal-Parlament Ewropew u tal-
Kunsill (6) u fid-Direttiva 95/46/KE tal-
Parlament Ewropew u tal-Kunsill (7). Dan 
għandu jikkontribwixxi sabiex jiżgura li 
ma jirrepetix ruħu l-istess aġir. Għal 
raġunijiet ta' ċertezza legali u f'konformità 
mal-prinċipju tal-proporzjonalità għandu 
jiġi speċifikat f'liema sitwazzjonijiet ma 
għandhiex issir pubblikazzjoni. Fl-
evalwazzjoni tiegħu, l-uffiċjal tal-
awtorizzazzjoni responsabbli għandu 
jikkunsidra kull rakkomandazzjoni tal-
bord. Sa fejn huma kkonċernati l-persuni 
fiżiċi, id-dejta personali għandha tiġi 
ppubblikata biss f'każijiet eċċezzjonali 
ġġustifikati mis-serjetà tal-aġir jew l-impatt 
tiegħu fuq l-interessi finanzjarji tal-Unjoni.

(80) Huwa importanti li jkun jista' 
jissaħħaħ l-effett ta' deterrent miksub 
permezz tal-esklużjoni jew tal-penali 
finanzjarja. F'dak ir-rigward, l-effett ta' 
deterrent għandu jissaħħaħ bil-possibbiltà 
li tiġi ppubblikata l-informazzjoni marbuta 
mal-esklużjoni u/jew il-penali finanzjarja, 
b'rispett sħiħ tar-rekwiżiti ta' protezzjoni 
tad-data stipulati fir-Regolament (KE) 
Nru 45/2001 tal-Parlament Ewropew u tal-
Kunsill (6) u fir-Regolament (UE) 
2016/679 tal-Parlament Ewropew u tal-
Kunsill1a. Dan għandu jikkontribwixxi 
sabiex jiżgura li ma jirrepetix ruħu l-istess 
aġir. Għal raġunijiet ta' ċertezza legali u 
f'konformità mal-prinċipju tal-
proporzjonalità għandu jiġi speċifikat 
f'liema sitwazzjonijiet ma għandhiex issir 
pubblikazzjoni. Fl-evalwazzjoni tiegħu, l-
uffiċjal tal-awtorizzazzjoni responsabbli 
għandu jikkunsidra kull rakkomandazzjoni 
tal-bord. Sa fejn huma kkonċernati l-
persuni fiżiċi, id-data personali għandhom 
jiġu ppubblikati biss f'każijiet eċċezzjonali 
ġġustifikati mis-serjetà tal-aġir jew l-impatt 
tiegħu fuq l-interessi finanzjarji tal-Unjoni.

________________

1a Regolament (UE) 2016/679 tal-
Parlament Ewropew u tal-Kunsill tas-
27 ta' April 2016 dwar il-protezzjoni tal-
persuni fiżiċi fir-rigward tal-ipproċessar 
ta' data personali u dwar il-moviment 
liberu ta' tali data, u li jħassar id-
Direttiva 95/46/KE (Regolament Ġenerali 
dwar il-Protezzjoni tad-Data) (ĠU L 119, 

4.5.2016, p. 1).

Emenda 2

Proposta għal regolament
Premessa 105

Test propost mill-Kummissjoni Emenda

(105) Huwa xieraq li każijiet differenti 
normalment magħrufa bħala sitwazzjonijiet 
ta' kunflitt ta' interess jiġu identifikati u 
ttrattati b'mod differenti. Il-kunċett ta' 
"kunflitt ta' interess" għandu jintuża biss
għal każijiet li fihom entità jew persuna 
b'responsabbiltajiet għall-implimentazzjoni 
tal-baġit, għall-awditjar jew għall-kontroll 
jew uffiċjal jew aġent ta' istituzzjoni tal-
Unjoni jkun jinsab f'sitwazzjoni bħal din. 
F'każijiet li fihom attur ekonomiku 
jipprova jinfluwenza proċedura b'mod 
mhux xieraq jew jikseb informazzjoni 
kunfidenzjali, dan l-aġir għandu jiġi ttrattat 
bħala mġiba professjonali ħażina serja. 
Barra minn hekk, l-atturi ekonomiċi jistgħu 
jkunu f'sitwazzjoni fejn m'għandhomx 
jintgħażlu biex jimplimentaw kuntratt 
minħabba interess professjonali li joħloq 
kunflitt. Pereżempju, kumpanija ma 
għandhiex tevalwa proġett li ħadet sehem 
fih jew awditur ma għandux ikun 
f'pożizzjoni li jawditja kontijiet li jkun 
iċċertifika fl-imgħoddi.

(105) Huwa xieraq li każijiet differenti 
normalment magħrufa bħala sitwazzjonijiet 
ta' kunflitt ta' interess jiġu identifikati u 
ttrattati b'mod differenti. Il-kunċett ta' 
"kunflitt ta' interess" għandu jintuża għal 
każijiet li fihom entità jew persuna 
b'responsabbiltajiet għall-implimentazzjoni 
tal-baġit, għall-awditjar jew għall-kontroll 
jew uffiċjal jew aġent ta' istituzzjoni tal-
Unjoni jkun jinsab f'sitwazzjoni bħal din. 
Jenħtieġ li l-persuni u l-entitajiet kollha 
potenzjalment soġġetti għal kunflitt ta' 
interess jippubblikaw dikjarazzjoni ta' 
interess, minflok dikjarazzjoni ta' assenza 
ta' interess. Awto-evalwazzjoni ta' kunflitt 
ta' interess hija kunflitt ta' interess fiha 
nnifisha. Għalhekk, jenħtieġ li l-
evalwazzjoni tal-kunflitt ta' interess ssir 
minn terza parti indipendenti. F'każijiet li 
fihom attur ekonomiku jipprova 
jinfluwenza proċedura b'mod mhux xieraq 
jew jikseb informazzjoni kunfidenzjali, dan 
l-aġir għandu jiġi ttrattat bħala mġiba 
professjonali ħażina serja. Barra minn 
hekk, l-atturi ekonomiċi jistgħu jkunu 
f'sitwazzjoni fejn m'għandhomx jintgħażlu 
biex jimplimentaw kuntratt minħabba 
interess professjonali li joħloq kunflitt. 
Pereżempju, kumpanija ma għandhiex 
tevalwa proġett li ħadet sehem fih jew 
awditur ma għandux ikun f'pożizzjoni li 
jawditja kontijiet li jkun iċċertifika fl-
imgħoddi. Jentħieġ li jkun hemm 
pubblikazzjoni regolari ta' rekord tal-każi 
kollha ta' kunflitt ta' interess u każijiet ta' 
'bibien iduri' identifikati mill-
istituzzjonijiet tal-Unjoni.

Emenda3

Proposta għal regolament
Premessa 108

Test propost mill-Kummissjoni Emenda

(108) L-akkwist pubbliku tal-Unjoni 
għandu jiżgura li l-fondi tal-Unjoni 
jintużaw b'mod effettiv, trasparenti u 
adegwat. B'rabta ma' dan, l-akkwist 
elettroniku għandu jikkontribwixxi għall-
użu aħjar tal-fondi tal-Unjoni u jtejjeb l-
aċċess għall-kuntratti għall-atturi 
ekonomiċi kollha.

(108) L-akkwist pubbliku tal-Unjoni 
għandu jiżgura li l-fondi tal-Unjoni 
jintużaw b'mod effettiv, trasparenti u 
adegwat. B'rabta ma' dan, l-akkwist 
elettroniku għandu jikkontribwixxi għall-
użu aħjar tal-fondi tal-Unjoni u jtejjeb l-
aċċess għall-kuntratti għall-atturi 
ekonomiċi kollha. Jenħtieġ li l-
istituzzjonijiet kollha tal-Unjoni li jwettqu 
akkwist pubbliku jippubblikaw regoli ċari 
fis-siti web tagħhom dwar l-akkwist, l-
infiq u l-monitoraġġ, kif ukoll il-kuntratti 
kollha mogħtija, inkluż il-valur tagħhom.

Emenda 4

Proposta għal regolament
Premessa 113

Test propost mill-Kummissjoni Emenda

(113) Awtorità kontraenti għandha tkun 
tista' tikkanċella proċedura ta' akkwist 
qabel ma jiġi ffirmat il-kuntratt, mingħajr 
ma l-kandidati jew l-offerenti jkunu 
intitolati jitolbu kumpens. Dan għandu 
jkun bla ħsara għal sitwazzjonijiet li fihom 
l-awtorità kontraenti tkun aġixxiet b'tali 
mod li tista' tinżamm responsabbli għad-
danni f'konformità mal-prinċipji ġenerali 
tal-liġi tal-Unjoni.

(113) Awtorità kontraenti għandha tkun 
tista' tikkanċella proċedura ta' akkwist 
qabel ma jiġi ffirmat il-kuntratt, inkluż 
għal raġunijiet ta' suspett ta' kunflitt ta' 
interess, bibien iduru jew kondotta 
professjonali ħażina serja, mingħajr ma l-
kandidati jew l-offerenti jkunu intitolati 
jitolbu kumpens. Dan għandu jkun bla 
ħsara għal sitwazzjonijiet li fihom l-
awtorità kontraenti tkun aġixxiet b'tali mod 
li tista' tinżamm responsabbli għad-danni 
f'konformità mal-prinċipji ġenerali tal-liġi 
tal-Unjoni.

Emenda 5

Proposta għal regolament
Premessa 131

Test propost mill-Kummissjoni Emenda

(131) Sabiex tiġi ffaċilitata l-
parteċipazzjoni ta' organizzazzjonijiet 
żgħar fl-implimentazzjoni tal-politiki tal-
UE f'ambjent ta' disponibilità limitata ta' 
riżorsi, hemm bżonn li jiġi rikonoxxut il-
valur tax-xogħol ipprovdut mill-voluntiera 
bħala kostijiet eliġibbli. Għaldaqstant, 
dawn l-organizzazzjonijiet jistgħu 
jiddependu sa ċertu punt akbar fuq ix-
xogħol tal-voluntiera sabiex jipprovdu 
kofinanzjament għall-azzjoni. Mingħajr 
preġudizzju għar-rata ta' kofinanzjament 
massima speċifikata fl-att bażiku, f'dawn 
il-każijiet l-għotja tal-Unjoni trid tkun 
limitata għall-kostijiet eliġibbli stmati u 
mhux għal dawk li jkopru x-xogħol tal-
voluntiera. Peress li x-xogħol tal-voluntiera 
huwa xogħol ipprovdut minn partijiet terzi 
mingħajr ma dawn jitħallsu rimunerazzjoni 
mill-benefiċjarju, il-limitazzjoni tevita r-
rimborż ta' kostijiet li l-benefiċjarju ma 
ġarrabx.

(131) Sabiex tiġi ffaċilitata l-
parteċipazzjoni ta' organizzazzjonijiet 
żgħar fl-implimentazzjoni tal-politiki tal-
UE f'ambjent ta' disponibilità limitata ta' 
riżorsi, hemm bżonn li jiġi rikonoxxut il-
valur tax-xogħol ipprovdut mill-voluntiera 
bħala kostijiet eliġibbli. Għaldaqstant, 
dawn l-organizzazzjonijiet jistgħu 
jiddependu sa ċertu punt akbar fuq ix-
xogħol tal-voluntiera sabiex jipprovdu 
kofinanzjament għall-azzjoni. Jenħtieġ li 
x-xogħol volontarju ġenwin biss, jiġifieri 
dak fejn ma jkun hemm ebda kwistjoni 
apparenti ta' sfruttament jew 
vulnerabbiltà, ikun koperti. Sabiex jiġi 
indirizzat ir-riskju li negozji bi profitt 
jingaġġaw ammont sproporzjonat ta' 
voluntiera sabiex inaqqsu l-ispejjeż tal-
persunal, jenħtieġ li jkun possibbli biss 
għall-benefiċjarji mhux għall-profitt li 
jiddikjaraw spejjeż tal-persunal għall-
ħidma mwettqa mill-voluntiera. Mingħajr 
preġudizzju għar-rata ta' kofinanzjament 
massima speċifikata fl-att bażiku, f'dawn 
il-każijiet l-għotja tal-Unjoni trid tkun 
limitata għall-kostijiet eliġibbli stmati u 
mhux għal dawk li jkopru x-xogħol tal-
voluntiera. Peress li x-xogħol tal-voluntiera 
huwa xogħol ipprovdut minn partijiet terzi 
mingħajr ma dawn jitħallsu rimunerazzjoni 
mill-benefiċjarju, il-limitazzjoni tevita r-
rimborż ta' kostijiet li l-benefiċjarju ma 
ġarrabx.

Ġustifikazzjoni

Id-dikjarazzjoni tal-ispejjeż għax-xogħol volontarju hija utli ħafna għall-NGOs iż-żgħar fil-
qasam tal-migrazzjoni jew l-asil, per eżempju. Din l-emenda tiżgura li "xogħol volontarju 
ġenwin" biss jiġi ddikjarat, jiġifieri dak li fih ma jkun hemm ebda kwistjoni apparenti ta' 
sfruttament jew vulnerabilità. Hija tillimita wkoll dan il-paragrafu għas-settur mingħajr 
qligħ, sabiex jiġi evitat li n-negozji jabbużaw mill-fondi tal-UE billi jingaġġaw ħaddiema 
mhux imħallsa.

Emenda 6

Proposta għal regolament
Premessa 164

Test propost mill-Kummissjoni Emenda

(164) Il-Kummissjoni għandha tkun 
awtorizzata toħloq u timmaniġġja l-fondi 
fiduċjarji tal-Unjoni għal azzjonijiet ta' 
emerġenza, ta' postemerġenza jew tematiċi 
mhux biss f'azzjonijiet esterni iżda anki 
f'azzjonijiet interni tal-UE. L-avvenimenti 
riċenti fl-Unjoni Ewropea juru l-bżonn ta' 
flessibbiltà akbar għall-finanzjament fi 
ħdan l-UE. Peress li qiegħed isir dejjem 
aktar diffiċli li tagħraf fejn tispiċċa l-
politika interna u tibda l-politika esterna, 
dan ikun qiegħed jipprovdi wkoll għodda li 
twieġeb għall-isfidi transfruntiera. Hemm 
bżonn li jiġu speċifikati l-prinċipji 
applikabbli għall-kontribuzzjonijiet għal 
Fondi Fiduċjarji tal-Unjoni, sabiex jiġu 
ċċarati r-responsabbiltajiet tal-atturi 
finanzjarji u tal-Bord tal-Fond Fiduċjarju. 
Jeħtieġ ukoll li jiġu ddefiniti regoli li 
jiżguraw rappreżentanza ġusta tad-donaturi 
parteċipanti fil-Bord tal-Fond Fiduċjarju u 
vot pożittiv obbligatorju tal-Kummissjoni 
għall-użu tal-fondi.

(164) Jenħtieġ li l-Kummissjoni tkun 
awtorizzata toħloq u timmaniġġja l-fondi 
fiduċjarji tal-Unjoni għal azzjonijiet ta' 
emerġenza, ta' wara l-emerġenzi jew 
tematiċi f'azzjonijiet esterni biss. Hemm 
bżonn li jiġu speċifikati l-prinċipji 
applikabbli għall-kontribuzzjonijiet għal 
Fondi Fiduċjarji tal-Unjoni, sabiex jiġu 
ċċarati r-responsabbiltajiet tal-atturi 
finanzjarji u tal-Bord tal-Fond Fiduċjarju. 
Jeħtieġ ukoll li jiġu ddefiniti regoli li 
jiżguraw rappreżentanza ġusta tad-donaturi 
parteċipanti fil-Bord tal-Fond Fiduċjarju u 
vot pożittiv obbligatorju tal-Kummissjoni 
għall-użu tal-fondi.

Emenda 7

Proposta għal regolament
Artikolu 5 – paragrafu 1

Test propost mill-Kummissjoni Emenda

Dejta personali miġbura skont dan ir-
Regolament għandha tiġi pproċessata
skont id-Direttiva 95/46/KE (28) u r-
Regolament (KE) Nru 45/2001.Kandidat 
jew offerent fil-proċedura ta’ akkwist, 
applikant fi proċedura ta’ għoti ta’ għotja, 
espert fi proċedura għall-għażla tal-esperti, 
applikant f’kompetizzjoni għal premji jew 
entità jew persuna li tieħu sehem fi 
proċedura għall-implimentazzjoni ta’ fondi 
tal-Unjoni skont il-punt (c) tal-Artikolu 
61(1) kif ukoll benefiċjarju, kuntrattur, 
espert estern rimunerat jew kwalunkwe 
persuna jew entità li tirċievi premji jew 

Id-data personali miġbura skont dan ir-
Regolament għandhom jiġu pproċessati
skont ir-Regolament (UE) 2016/679 u r-
Regolament (KE) Nru 45/2001. Kandidat 
jew offerent fil-proċedura ta’ akkwist, 
applikant fi proċedura ta’ għoti ta’ għotja, 
espert fi proċedura għall-għażla tal-esperti, 
applikant f’kompetizzjoni għal premji jew 
entità jew persuna li tieħu sehem fi 
proċedura għall-implimentazzjoni ta’ fondi 
tal-Unjoni skont il-punt (c) tal-Artikolu 
61(1) kif ukoll benefiċjarju, kuntrattur, 
espert estern rimunerat jew kwalunkwe 
persuna jew entità li tirċievi premji jew 

timplimenta fondi tal-Unjoni skont il-punt 
(c) tal-Artikolu 61(1) għandhom jiġu 
informati kif xieraq.

timplimenta fondi tal-Unjoni skont il-punt 
(c) tal-Artikolu 61(1) għandhom jiġu 
informati kif xieraq.

_________________

28 ĠU L 281, 23.11.1995, p. 31.

Emenda 8

Proposta għal regolament
Artikolu 32 – paragrafu 1a (ġdid)

Test propost mill-Kummissjoni Emenda

1a. Indikaturi tar-riżultati u miri 
miżurabbli bbażati fuq l-attivitajiet li jsiru 
għandhom jiġi definiti fil-livelli tal-
politika u tal-proġett. Għandhom jiġu 
stabbiliti indikaturi kwalitattivi u 
kwantitattivi. Tali indikaturi għandhom 
ikunu stabbli tul iż-żmien u komparabbli 
sabiex jitkejjel l-impatt tal-fondi tal-UE u 
l-ilħiq tal-objettivi tagħhom. Id-data 
kwantifikati għandhom jinġabru b'mod 
sistematiku.

Emenda 9

Proposta għal regolament
Artikolu 32 – paragrafu 3

Test propost mill-Kummissjoni Emenda

3. L-evalwazzjonijiet retrospettivi 
għandhom jivvalutaw il-prestazzjoni tal-
programm jew tal-attività, inklużi aspetti 
bħall-effikaċja, l-effiċjenza, il-koerenza, ir-
rilevanza u l-valur miżjud tal-UE. Dawn 
għandhom isiru kull ċertu żmien u fi ħdan 
biżżejjed żmien sabiex is-sejbiet ikunu 
jistgħu jiġu kkunsidrati fl-evalwazzjonijiet 
ex ante li jappoġġjaw it-tħejjija tal-
programmi u tal-attivitajiet relatati.

3. L-evalwazzjonijiet kurrenti u
retrospettivi għandhom jivvalutaw il-
prestazzjoni tal-programm jew tal-attività, 
inklużi aspetti bħall-effikaċja, l-effiċjenza, 
il-koerenza, ir-rilevanza u l-valur miżjud 
tal-UE. Dawn għandhom isiru kull ċertu 
żmien u fi ħdan biżżejjed żmien sabiex is-
sejbiet ikunu jistgħu jiġu kkunsidrati fl-
evalwazzjonijiet ex ante li jappoġġjaw it-
tħejjija tal-programmi u tal-attivitajiet 
relatati.

Emenda 10

Proposta għal regolament
Artikolu 45 – paragrafu 3a (ġdid)

Test propost mill-Kummissjoni Emenda

3a. Għal trasparenza u ċarezza 
ottimali, il-linji baġitarji ddedikati tal-
abbozz tal-baġit għandhom jirriflettu l-
objettivi jew prijoritajiet prinċipali 
individwali tal-finanzjament tal-Unjoni 
jew it-tnejn li huma. Linja baġitarja 
speċifika fil-baġit tal-Unjoni m'għandha 
qatt tikkorrispondi għall-finanzjament ta' 
iktar minn objettiv wieħed jew prijorità 
waħda fl-istess fond fiduċjarju tal-Unjoni.

Ġustifikazzjoni

Sabiex il-kumitati tal-Parlament Ewropew ikunu jistgħu jwettqu b'mod effikaċi l-iskrutinju 
baġitarju u s-sorveljanza fl-oqsma politiċi rispettivi tagħhom, jeħtieġ li jkunu f'pożizzjoni li 
jimmonitoraw l-użu tal-fondi fil-baġit tal-Unjoni li jikkorrispondu għall-objettivi u l-
prijoritajiet politiċi ewlenin fi ħdan fond speċifiku tal-Unjoni jew fond fiduċjarju speċifiku tal-
Unjoni parzjalment iffinanzjat mill-baġit tal-Unjoni. 

Emenda 11

Proposta għal regolament
Artikolu 54 – paragrafu 3

Test propost mill-Kummissjoni Emenda

3. Iċ-ċittadini jistgħu jiġu kkonsultati 
dwar l-implimentazzjoni tal-baġit tal-
Unjoni mill-Kummissjoni, mill-Istati 
Membri jew minn kwalunkwe entità oħra li 
timplimenta l-baġit tal-Unjoni.

3. Iċ-ċittadini jistgħu jiġu kkonsultati 
dwar l-implimentazzjoni tal-baġit tal-
Unjoni mill-Kummissjoni, mill-Istati 
Membri jew minn kwalunkwe entità oħra li 
timplimenta l-baġit tal-Unjoni. Għandhom 
jiġu stabbiliti prinċipji ta' sħubija effettivi 
għall-organizzazzjonijiet tas-soċjetà ċivili, 
li jiżguraw l-involviment ta' tali 
organizzazzjonijiet fil-preparazzjoni, l-
ippjanar, il-monitoraġġ, l-
implimentazzjoni u l-evalwazzjoni tal-
finanzjament kemm fil-livell nazzjonali 
kif ukoll f'dak tal-Unjoni.

Emenda 12

Proposta għal regolament
Artikolu 68 – titolu

Test propost mill-Kummissjoni Emenda

Aġenziji eżekuttivi Aġenziji eżekuttivi u deċentralizzati

Ġustifikazzjoni

Meta wieħed iqis il-kontenut tal-emenda 3, ikun tajjeb li t-titolu jkopri kemm lill-aġenziji 
deċentralizzati u kemm lil dawk eżekuttivi.

Emenda 13

Proposta għal regolament
Artikolu 68 – paragrafu 3a (ġdid)

Test propost mill-Kummissjoni Emenda

3a. Il-membri kollha tal-kumitati ta' 
tmexxija u l-bordijiet tal-aġenziji 
eżekuttivi jew deċentralizzati tal-Unjoni 
għandhom jippubblikaw fuq bażi annwali 
dikjarazzjoni tal-interessi fis-sit web tal-
aġenzija tagħhom. Sabiex tiżgura ċ-
ċarezza fir-rigward ta' tali 
dikjarazzjonijiet, il-Kummissjoni għandha 
tipprovdi mudell għal tali dikjarazzjonijiet 
tal-interessi, li jista' jiġi adattat għall-
ispeċifiċitajiet ta' kull aġenzija.

Ġustifikazzjoni

Ikun tajjeb li d-"dikjarazzjoni tal-kunflitti ta' interessi" ssir obbligatorja fir-regolament 
finanzjarju rivedut għall-membri kollha tal-bordijiet maniġerjali u l-kumitati ta' tmexxija tal-
aġenziji deċentralizzati u eżekuttivi. Ikun tajjeb kieku d-dikjarazzjonijiet tal-interessi jkunu 
standardizzati iżda xorta jiġu adatti għall-ispeċifiċitajiet ta' kull aġenzija.

Emenda 14

Proposta għal regolament
Artikolu 131 – paragrafu 3a (ġdid)

Test propost mill-Kummissjoni Emenda

3a. Sabiex ikun hemm sistema 
effiċjenti ta' detezzjoni bikrija u 

esklużjoni, għandhom jiġu stabbiliti regoli 
ċari għal protezzjoni reali tal-informaturi. 
Rapporti regolari dwar każijiet ta' 
informaturi ġestiti u ffinalizzati 
għandhom jiġu ppubblikati mill-korpi 
rilevanti.

Emenda 15

Proposta għal regolament
Artikolu 165 – paragrafu 1

Test propost mill-Kummissjoni Emenda

Qabel il-firma tal-kuntratt, l-awtorità 
kontraenti tista' tħassar il-proċedura ta' 
akkwist mingħajr ma l-kandidati jew l-
offerenti jkunu intitolati li jitolbu xi
kumpens.

L-awtorità kontraenti tista', qabel ma jiġi 
ffirmat il-kuntratt, tikkanċella l-
proċedura ta' akkwist, inkluż għal 
raġunijiet ta' suspett ta' kunflitt ta' 
interess, bibien iduru jew kondotta 
professjonali ħażina serja, mingħajr ma l-
kandidati jew l-offerenti jkunu intitolati 
jitolbu kumpens.

Emenda 16

Proposta għal regolament
Artikolu 174 – paragrafu 2 – subparagrafu 2a (ġdid)

Test propost mill-Kummissjoni Emenda

L-għotjiet diretti m'għandhomx 
jipprekludu strutturi iżgħar, speċjalment 
l-NGOs, milli jkollhom aċċess għall-
finanzjament tal-Unjoni. Il-Kummissjoni 
u l-Istati Membri għandhom iżommu 
bilanċ bejn il-proġetti fuq skala kbira u 
dawk fuq skala żgħira.

Emenda 17

Proposta għal regolament
Artikolu 183 – paragrafu 2

Test propost mill-Kummissjoni Emenda

2. L-għotjiet kollha mogħtija matul is-
sena finanzjarja għandhom ikunu 
ppubblikati f'konformità mal-paragrafi 1 sa 

2. L-għotjiet kollha mogħtija matul is-
sena finanzjarja għandhom ikunu 
ppubblikati f'konformità mal-paragrafi 1 sa 
4 tal-Artikolu 36. Barra minn hekk, l-

4 tal-Artikolu 36. istituzzjonijiet kollha tal-Unjoni li jwettqu 
akkwist pubbliku għandhom jippubblikaw 
fis-siti web tagħhom regoli ċari dwar l-
akkwist, l-infiq u l-monitoraġġ, kif ukoll 
il-kuntratti kollha mogħtija, inkluż il-
valur tagħhom.

Emenda 18

Proposta għal regolament
Artikolu 227 – titolu

Test propost mill-Kummissjoni Emenda

Fondi Fiduċjarji Fondi Fiduċjarji għal azzjonijiet esterni

Ġustifikazzjoni

Ir-regolament finanzjarju rivedut jestendi l-użu tal-fondi fiduċjarji tal-Unjoni għal azzjonijiet 
fl-Unjoni. Madankollu, il-fondi fiduċjarji tal-Unjoni huma strument ta' finanzjament 
kontroversjali. Il-Qorti Ewropea tal-Awdituri, fl-opinjoni Nru 1/2017 tagħha, tqis li l-
estensjoni tal-użu tal-Fondi Fiduċjarji għall-azzjonijiet interni fl-Unjoni hija "prematura" u 
"tqajjem kwistjonijiet ta' amministrazzjoni, spejjeż u responsabilizzazzjoni". Din l-emenda 
tipproponi li l-Fondi Fiduċjarji għall-azzjonijiet esterni jinżammu biss sakemm issir stima 
xierqa tal-effiċjenza tagħhom.

Emenda 19

Proposta għal regolament
Artikolu 227 – paragrafu 1

Test propost mill-Kummissjoni Emenda

1. Għall-azzjonijiet ta' emerġenza, ta' wara 
l-emerġenzi jew tematiċi, il-Kummissjoni, 
wara li tinforma lill-Parlament Ewropew u 
lill-Kunsill, tista' toħloq fondi fiduċjarji 
skont ftehim konkluż ma' donaturi oħra. L-
att kostituttiv ta' kull fond fiduċjarju
għandu jiddefinixxi l-għanijiet tal-fond 
fiduċjarju. Id-deċiżjoni tal-Kummissjoni li 
tistabbilixxi l-fond fiduċjarju għandha 
tinkludi deskrizzjoni tal-objettivi tal-fond, 
il-ġustifikazzjoni għall-ħolqien tiegħu 
skont il-paragrafu 3, indikazzjoni tad-
durata tiegħu u l-ftehimiet preliminari ma' 
donaturi oħrajn.  

1. Għall-azzjonijiet ta' emerġenza, ta' 
wara l-emerġenzi jew tematiċi esterni, il-
Kummissjoni, wara li tinforma lill-
Parlament Ewropew u lill-Kunsill, tista' 
toħloq fondi fiduċjarji skont ftehim 
konkluż ma' donaturi oħra. L-att kostituttiv 
ta' kull fond fiduċjarju għandu jiddefinixxi 
l-għanijiet tal-fond fiduċjarju. Id-deċiżjoni 
tal-Kummissjoni li tistabbilixxi l-fond 
fiduċjarju għandha tinkludi deskrizzjoni 
tal-objettivi tal-fond, il-ġustifikazzjoni
għall-ħolqien tiegħu skont il-paragrafu 3, 
indikazzjoni tad-durata tiegħu u l-ftehimiet 
preliminari ma' donaturi oħrajn.

Emenda 20

Proposta għal regolament
Artikolu 227 – paragrafu 2

Test propost mill-Kummissjoni Emenda

2. Il-Kummissjoni għandha 
tippreżenta l-abbozz ta' deċiżjonijiet tagħha 
dwar l-istabbiliment, l-estensjoni u l-
likwidazzjoni tal-fond fiduċjarju tal-UE
lill-kumitat kompetenti fejn stipulat fl-att 
bażiku li skont it-termini tiegħu tingħata l-
kontribuzzjoni tal-Unjoni għall-fond 
fiduċjarju tal-Unjoni.

2. Il-Kummissjoni għandha 
tikkonsulta lill-Parlament Ewropew qabel 
tistabbilixxi fond fiduċjarju tal-Unjoni u 
wara tippreżenta l-abbozz ta' deċiżjonijiet 
tagħha dwar l-istabbiliment, l-estensjoni u 
l-likwidazzjoni ta' tali fond lill-kumitat 
kompetenti fejn stipulat fl-att bażiku li 
skont it-termini tiegħu tingħata l-
kontribuzzjoni tal-Unjoni għal dak il-fond.

Emenda 21

Proposta għal regolament
Artikolu 227 – paragrafu 3 – punt ba (ġdid)

Test propost mill-Kummissjoni Emenda

(ba) l-użu tal-fondi fiduċjarji tal-
Unjoni għandu jiġi limitat u tali fondi 
fiduċjarji m'għandhomx ikunu strument 
finanzjarju standard fil-livell tal-Unjoni. 
Fi kwalunkwe każ, fond fiduċjarju tal-
Unjoni għandu jiġi stabbilit biss meta dan 
ikun indispensabbli sabiex jitwettqu l-
azzjonijiet fil-mira. 

Emenda 22

Proposta għal regolament
Artikolu 250 – paragrafu 1

Test propost mill-Kummissjoni Emenda

1. Il-Qorti tal-Awdituri għandha 
tibgħat lill-Kummissjoni u lill-
istituzzjonijiet ikkonċernati sa mhux aktar 
tard mill-15 ta' Ġunju, kwalunkwe 
osservazzjoni li, fl-opinjoni tagħha, hija tali 
li għandha tidher fir-rapport annwali.
Dawk l-osservazzjonijiet għandhom 
jibqgħu kunfidenzjali u soġġetti għal 
proċedura kontradittorja. Kull istituzzjoni 

1. Il-Qorti tal-Awdituri għandha 
tibgħat lill-Kummissjoni u lill-
istituzzjonijiet ikkonċernati sa mhux aktar 
tard mit-30 ta' Ġunju, kwalunkwe 
osservazzjoni li, fl-opinjoni tagħha, hija tali 
li jenħtieġ li tidher fir-rapport annwali 
sabiex tippermetti lill-istituzzjoni 
kkonċernata tikkummenta dwarha. Dawk 
l-osservazzjonijiet għandhom jibqgħu 

għandha tindirizza t-tweġiba tagħha lill-
Qorti tal-Awdituri sal-15 ta' Ottubru. It-
tweġibiet tal-istituzzjonijiet apparti milli 
minn dawk tal-Kummissjoni għandhom 
jintbgħatu lill-Kummissjoni fl-istess żmien.

kunfidenzjali. Kull istituzzjoni għandha 
tindirizza t-tweġiba tagħha lill-Qorti tal-
Awdituri sal-15 ta' Ottubru. It-tweġibiet 
tal-istituzzjonijiet apparti milli minn dawk 
tal-Kummissjoni għandhom jintbgħatu lill-
Kummissjoni fl-istess żmien.

Ġustifikazzjoni

Emenda bbażata fuq il-kummenti mill-Qorti Ewropea tal-Awdituri fl-Opinjoni Nru 1/2017 
tagħha – l-iskadenza tal-15 ta' Ġunju hija qasira wisq biex tkun żgurata l-ħidma indipendenti 
tagħhom. Barra minn hekk, "proċedura kontradittorja" mhix ċara – aħjar jiġi ddikjarat b'mod 
ċar li l-istituzzjoni kkonċernata tista' tikkummenta dwar l-osservazzjonijiet tal-Qorti.

Emenda 23

Proposta għal regolament
Artikolu 251 – paragrafu 1 – subparagrafu 1

Test propost mill-Kummissjoni Emenda

Il-Qorti tal-Awdituri għandha tibgħat lill-
istituzzjoni jew lill-korp ikkonċernati 
kwalunkwe osservazzjoni li, fl-opinjoni 
tagħha, għandha tidher f'rapport speċjali.
Dawk l-osservazzjonijiet għandhom 
jibqgħu kunfidenzjali u soġġetti għal 
proċedura kontradittorja.

Il-Qorti tal-Awdituri għandha tibgħat lill-
istituzzjoni jew lill-korp ikkonċernati 
kwalunkwe osservazzjoni li, fl-opinjoni 
tagħha, tenħtieġ li tidher f'rapport speċjali
sabiex tippermetti lill-istituzzjoni 
kkonċernata tikkummenta dwarha. Dawk 
l-osservazzjonijiet għandhom jibqgħu 
kunfidenzjali.

Ġustifikazzjoni

Emenda bbażata fuq il-kummenti mill-Qorti Ewropea tal-Awdituri fl-Opinjoni Nru 1/2017 
tagħha. "Proċedura kontradittorja" mhix ċara – aħjar jiġi ddikjarat b'mod ċar li l-istituzzjoni 
kkonċernata tista' tikkummenta dwar l-osservazzjonijiet tal-Qorti.

Emenda 24

Proposta għal regolament
Artikolu 251 – paragrafu 1 – subparagrafu 6

Test propost mill-Kummissjoni Emenda

Il-Qorti tal-Awdituri għandha tieħu l-passi 
kollha meħtieġa sabiex tiżgura li t-
tweġibiet għall-osservazzjonijiet tagħha 
minn kull istituzzjoni jew korp 
ikkonċernati jiġu ppubblikati qrib jew wara 

Il-Qorti tal-Awdituri għandha tieħu l-passi 
kollha meħtieġa sabiex tiżgura li t-
tweġibiet għall-osservazzjonijiet tagħha 
minn kull istituzzjoni jew korp 
ikkonċernati jiġu ppubblikati flimkien 

kull osservazzjoni li huma relatati 
magħha, u tippubblika l-iskeda ta' żmien 
għat-tfassil tar-rapport speċjali.

mar-rapport speċjali.

Ġustifikazzjoni

Emenda bbażata fuq il-kummenti mill-Qorti Ewropea tal-Awdituri fl-Opinjoni Nru 1/2017 
tagħha. Il-proposta tobbliga lill-Qorti tippreżenta r-rapporti tagħha b'ċertu mod u thedded l-
indipendenza tagħha. Il-Qorti għandu jkollha l-poter li tiddeċiedi kif tippreżenta r-rapporti 
tagħha bi qbil mal-istandards internazzjonali dwar l-awditjar.

